
PROTEGER IL CLIMA CUMINAIVLAMAIN ED A MODA EFFECTIVA:
INTERPRESAS SVIZRAS LANTSCHAN LA
«SWISS CLIMATE ACTION INITIATIVE»

A partir dal 2050 na duai la Svizra betg emetter dapli gas cun effect da serra che quai che deposits natirals e tecnics pon
absorbar. L'uschenumnada finamira nulla emissiuns nettas ha il Cussegl federal approva l'onn 2021. Las interpresas
giogan ina rolla essenziala per pudair realisar cun success las finamiras dal clima. Per realisar ellas a moda transparen-
ta, concreta e cun success han diversas interpresas funda cuminaivlamain la plattafurma Swiss Climate Action Initiati-
ve. La finamira & da reducir effectivamain l'impronta da CO, en il dialog, cun profitar da sinergias e cun orientar davart
mesiras concretas actualas e futuras da las interpresas.

Tut las vias per cuntanscher las finamiras dal clima svizras pertutgan era l'economia. Perquai han la Zurich Versiche-
rungs-Gesellschaft AG, la Coca-Cola HBC Schweiz, I'IBM Schweiz AG, la Schellenberg Gruppe AG, la Siemens Schweiz,
il Migros, L'OC Oerlikon, Arbofino ed la Stampfli Gruppe funda la Swiss Climate Action Initiative (SCAI). Il Swiss Green
Economy Symposium (SGES) coordinescha liniziativa e la fundaziun myclimate accumpogna ella en dumondas dal fatg.

Ils commembers da la SCAI s‘obligheschan da contribuir cun mesiras concretas ed a moda transparenta a reducir il CO,.
Per quel intent han els approva ina decleraziun d'intenziun. Sco resultat vegnan las interpresas che participeschan a la
SCAIl a communitgar a moda clera en il futur via la website da la SCAI lur agens projects ed ils projects che cumpiglian
pliras interpresas sco er ils progress da quels.

INA COOPERAZIUN SINGULARA

Il coc da liniziativa sa basa sin in barat activ dals commembers da la SCAI e resguarda la societad, la politica e la scien-
za. Las interpresas sustegnan ina 'autra, partan savida e nizzegian sinergias. Quest stretg dialog duai ir en favur da las
finamiras da reducir CO2 enconuschentas. «Il cumbat cunter la midada dal clima e in sforz cuminaivel», di Mario Greco,
Group Chief Executive Officer da la Zurich Insurance Group. «La Swiss Climate Action Initiative mussa che interpresas da
differentas branschas e da differenta grondezza en decididas da prender ussa mesiras concretas per superar la crisa dal
clima, d'emprender ina da l'autra e d'infurmar a moda activa e transparenta da lur progress.»

ULTERIURAS INTERPRESAS EN BAINVEGNIDAS

La participaziun a la SCAI & da princip averta per tut las interpresas en Svizra. Gia uss én participadas interpresas
grondas e pitschnas e cun strategias da differenta affinitad areguard la persistenza. Ellas han fixa cuminaivlamain
criteris per la participaziun. Quels criteris defineschan concretamain che ston vegnir renconuschidas las finamiras da la
Cunvegna da Paris davart il clima sco era realisadas e communitgadas regularmain mesiras da persistenza mesirablas.
Decisivas n‘én betg mo las emissiuns da las interpresas, mabain era quellas da la chadaina da furniziun. Dominic Zieg-
ler, fundatur e mainafatschenta dad Arbofino, constatescha: «Il temp per cuntanscher las finamiras dal clima spirescha.
Unicamain la cooperaziun precisa ed efficazia da las rodas dentadas grondas (concerns] e pitschnas (interpresas pit-
schnas e mesaunas) dal sistem pon far che nus arrivain a temp. Tant pli impurtant ési che era las interpresas pitschnas
e mesaunas pon formular, realisar e sviluppar finamiras mesirablas en il rom da lur pussaivladads e cun il sustegn da
Uiniziativa. Nagina interpresa pitschna e mesauna n‘é memia pitschna per esser ina precursura dal clima!» La SCAI
envida interpresas svizras da s'associar a l'iniziativa, per che ['economia s'impundia uss e da cuminanza en favur d'ina
protecziun dal clima credibla.

Il Swiss Green Economy Symposium ha lieu quest onn ils 7 ed ils 8 da settember a Winterthur. El serva sco plattafurma
per il dialog da las acturas e dals acturs da l'economia, da la politica, da la scienza e da la societad civila en servetsch da
la persistenza. | vegnan er a participar commembers da la SCAI che preschentan il svilup da l'iniziativa e che tschertgan
il barat cun las acturas ed ils acturs preschents.

